Щ1эпщак1уэ

Сэлам ехыныр: Дыкъик1ащ дэ Хьэмидей Новэ-Хьэмидей

                              Къуажэ дахэщ,къабзэк1ейщ,гуапэщ,ямылейщ

                              Сыпхуоусэ,Хьэмидей,нобэ уи пщэдейм.
                              Къуажэ дахэщ, къабзэк1ейщ, гуапэщ, ямылейщ

Хъыджэбз: Илъэс минит1ыр тхыдэ пщалъэщ.

                    Адыгэ лъэпкъри мыщ1алэ,

                    Дунейм зи къуэпсыр текъухьам,

                    И жьэгу, и маф1э,мыужьыха

                    «Дыгъужь нэщ1ам» имыгъэдзыхэу
                     И псэр игъуазэмэ- ар адыгэщ!

Щ1алэ: Адыгэ лъэпкъым и къуэпсыр куущ,жыжьэ къыщожьэ.Тхыдэм елэжьхэм къызэралъытэмк1э,илъэс минитху мэхъу ди лъэпкъыр Кавказым зэрыщыпсэурэ.

Хъыджэбз: Апхуэдиз тхыдэ зи щ1ыбагъ къыдэлъщ ди лъэпкъым. Щылъэпкък1э, дауи, абы и1ащ махуэф1и,махуаи,гуф1эгъуи,гузэвэгъуи. А псом и гугъу дэ тхуэщ1ынкъым,ауэ нэхъыщхьэр жыт1энщ.Нобэрей адыгэхэр ди блэк1ам дегъэп1ейтей.Зэрыжа1эщи,уи блэк1ар умыщ1эу,къэк1уэни уи1энкъым.
Щ1алэ: Иджырей зэманым медицинэм зэрызиужьам и ф1ыгъэк1э,щ1эпщак1уэ к1уэныр щагъэтыжыпауэ плъытэ хъунущ,ауэ адыгэ хабзэр пщ1эн щхьэк1э щ1эпщак1уэм мыхьэнэ пыухык1а зэри1эм шэч хэлъкъым.
Хъыджэбз: Щ1эпщак1уэ зыхуащ1ыр зи къупщхьэ къута е у1эгъэ хьэлъэ зытелъхэрат.Нэхъыбэу зауэ 1энат1эм къащытехуа фэбжь щхьэк1эт.

Щ1алэ: Щ1эпщак1уэр щызэхыхьэр пщыхьэщхьэ пшапэр зэхэуа нэужьт.Абы ц1ыхухъуи,бзылъхугъи,щ1али хъыджэбзи  кърихьэл1эт,ауэ нэхъыбэр щ1алэрэ пщащэрэт.
Хъыджэбз: Адыгэ щ1эпщак1уэм и къежьап1э хъуари и щхьэусыгъуэхэри зэманыжь к1ыф1хэм хэк1уэдэжами,зыщ ахэр зи щыхьэтыр:адыгэ лъэпкъым тхыдэ гъуэгуанэ жыжьэ къик1уащ,куэдым 1ууащ,куэд игъэващ,куэди игъэтк1уащ.

Хъыджэбз: Дэ фэдгъэлъагъунщ Шортэн А и «Бгырысхэр» романым къыщыхэщыж щ1эпщак1уэм и теплъэгъуэ ц1ык1у.
Щ1алэм: «Набдзэ къурашэрэ фашэн хьэзыру фызэхуэсаи»

Хъыджэбз: «Сохъустэ мыхъурэ 1энэ ухъуэнщ1рэ дылъыхъуэркъым»

Щ1алэ: «Зэм гъуджэ ухъурэ укъищу,

               Зэм маф1э ухъурэ укъису,

               Зэм мыл ухъурэ ущ1ы1эу,

               Сытхэр уи сэфэт уэ,Сэлимэт?»

Хъыджэбзым: «Зыбгъэуэркърэ уи къырым зыри имылъу,
Уи гурылъ япэ пщащэм къебгъащ1эу,

Алыхь ф1эк1а умыщ1эрэ,ящ1амэ яф1эпшхыу,

Нэгъуэщ1ым ей умышхым, пшхар уи дзажэ дэмыхьэу

Хьэблэ удыхьэм узэчырак1уэу,Зэчрей

Щ1эпщак1уэ пщащэм джак1уэ зыхуумыщ1,Зэчрей.

Щ1алэ: Уэ зи теплъэр жэщ нэху мазэгъуэу,
            Жылэу 1эгъуэблагъуэр зыхузэпещэ,

             Гуащэм и щэну щ1ык1аф1эу

             Маф1э бзииф1эу дарий джанэк1э

             Шэджэринэр зи нэжьгъуцит1

             Зи набдзит1ыр мазэм и ныкъуэ

             Гуныкъуэгъуэр сэ къызомыту

             Тыгъэ къысхуэпщ1тэм уи лъагъуныгъэр.

Хъыджэбз: Уэ ди хьэщ1э гумащ1э

                    Щ1ып1э жыжьэ укъик1ащ

                    Жэщ зыбжани утетащ гъуэгуанэ

                    Си нэ нагъуэм жэгъуэгъу укъыхуэмыхъу

                     Щытхъу гушы1эу сумыуб.

Щ1алэ: Сэ сызэхэзек1уэщ,сыкъэк1ухьрейщ

              Жэщыр махуэщ,махуэр си псэхуп1эщ,

              П1э к1уэц1 симыгъуалъхьэу сэ сызылъыхъуэр уэрт.

Хъыджэбз: Уафэм лэныстэ къехуэхыркъым
                     Сыджым мастэпэ пиудыркъым

                     Сыпхузэгуэудым укъэзгъуэтынщ.

